
 Y GOFYNIAD CYLLIDEBOL A GOFYNIAD PRAESEPT Y 
DRETH GYNGOR 2025/26 (GAN GYNNWYS STRATEGAETH 
ARIANNOL TYMOR CANOLIG 2025/26 I 2028/29) 

CYFARFOD PANEL YR HEDDLU A THROSEDDU DE CYMRU 
  
DYDDIAD 4 CHWEFROR 2025 

  
AWDUR COMISIYNYDD YR HEDDLU A THROSEDDU DE CYMRU  

 
TRYSORYDD (PRIF SWYDDOG CYLLID) 

 
Cyflwyniad gan Gomisiynydd yr Heddlu a Throseddu 

Pan gefais yn ethol yn Gomisiynydd yr Heddlu a Throseddu, yrmrwymais i sicrhau'r 
safonau uchaf posibl y mae pobl De Cymru yn eu disgwyl gan eu Gwasanaeth Heddlu. 
Mae fy nghyflwyniad i'r Panel heddiw yn sicrhau y gallwn barhau i gyflawni'r 
ymrwymiad hwnnw. 

Rydym i gyd yn ymwybodol bod pob gwasanaeth cyhoeddus yn wynebu sefyllfa 
ariannol gynyddol anodd. Ni fyddwn yn llwyddo i droi'r llanw ar ôl 14 mlynedd o gyni 
dros nos, mae'r cyhoedd yn gwybod ac yn derbyn hyn. 

Mae'n amlwg bod Llywodraeth y DU yn delio â thwll du mewn cyllid cyhoeddus. Mae'n 
rhaid cymryd penderfyniadau anodd, er mwyn delio â blynyddoedd o dwf isel a diffyg 
buddsoddiad mewn gwasanaethau cyhoeddus allweddol. 

Rwy'n ymrwymedig i sicrhau, er gwaethaf y gorffennol, er gwaethaf y pwysau, ein bod 
yn parhau i gynnal y safonau uchaf a ddisgwylir gan ein Heddlu ac, er mwyn gwneud 
hynny, mae'n amlwg bod angen i ni fuddsoddi. 

Mae pŵer mewn partneriaeth, gwyddom ei bod yn gweithio, dyna sut rydym wedi 
parhau i gyflawni gyda'n sefydliadau anllywodraethol partner a'n partneriaid yn y sector 
cyhoeddus a gyda Llywodraeth Lafur yn y Senedd a Llywodraeth Lafur yn San Steffan, 
maent eisoes wedi dechrau troi'r dudalen a sicrhau y gallwn gydweithio mewn 
partneriaeth tuag at ddyfodol gwell i bob un ohonom. 

Yn y cyd-destun gwleidyddol presennol, mae gennym gyfle unigryw i newid a 
chyflawni. 

Felly, mae'n bwysig nodi'r materion rydym yn parhau i ymdrin â nhw fel gwasanaethau 
cyhoeddus allweddol a sut y gallwn symud ymlaen i gyflawni: 

• Effaith amrywiadau mewn chwyddiant, yn arbennig ar ôl iddo gyrraedd 
lefelau nas gwelwyd yn y 30 mlynedd diwethaf, sy'n effeithio ar gostau 
gweithredol. 

• Yr angen i ddiogelu nifer swyddogion yr heddlu er mwyn sicrhau ein 
hymrwymiad i ddarparu gwasanaeth plismona yn y gymdogaeth. 

• Buddsoddi mewn technoleg a chyfarpar newydd er mwyn aros ar y blaen i 
weithgarwch troseddol. 

• Diffyg Cyllid Prifddinas  
 
Mae'r rhain i gyd yn faterion sy'n gofyn am sicrwydd ariannol a buddsoddiad parhaus 
er mwyn sicrhau ein bod yn cyflawni dros ein cymunedau. Bydd y cynnydd rydym yn 
gofyn amdano o ryw gymorth i gyflawni'r nod hwnnw ar gyfer y flwyddyn i ddod. 

Mae'r cyhoedd yn gwybod bod Heddlu De Cymru yn wasanaeth sy'n perfformio'n dda, 
sy'n ymrwymedig i sicrhau bod ein cymunedau yn ddiogel ac yn cael eu cefnogi. 
Gwyddom fod y galw am gymorth pellach yn gyffredinol yn cynyddu ac rwy'n 
ymrwymedig i sicrhau ein bod yn ateb y galw hwnnw, er mwyn parhau i sefyll dros 
bawb y mae angen cymorth a chefnogaeth arnynt ledled ein rhanbarth.  

Dyna pam rydym wedi parhau i ddiogelu nifer y swyddogion plismona yn y 
gymdogaeth, gan wneud yn siŵr bod gan bob cymuned ledled y rhanbarth heddlu sydd 
â'i wreiddiau yn eu cymuned leol ochr yn ochr â'r gwasanaeth anodd y mae ein heddlu 
yn ymdrechu i'w ddarparu o ddydd i ddydd. Rydym wedi cyflawni hyn oll drwy reolaeth 
ariannol ofalus a darbodus, gan sicrhau gwerth gwych am arian i drethdalwyr De 
Cymru. 

Ond, fel y nodais, mae'r cyhoedd yn gwybod ac yn deall, er gwaethaf y gwasanaeth o 
ansawdd uchel a ddarperir gennym o dan amgylchiadau ariannol anodd parhaus, fod 
angen i ni fuddsoddi ymhellach er mwyn diogelu a chynnal yr hyn rydym wedi'i gyflawni 
a pharhau i gadw De Cymru'n ddiogel i bawb.  

 
Rwy'n hollol ymwybodol o'r sefyllfa ariannol rydym i gyd yn ei hwynebu ond, gyda'n 
cynigion, rydym yn sicrhau y caiff pob ceiniog yn ein cyllideb ei gwario er mwyn parhau 
i ddarparu'r lefel ragorol o wasanaeth, y mae pobl De Cymru yn ei disgwyl ac yn ei 
haeddu. 

 
Emma Wools. 

 
 

1. Cefndir 

1.1 Fel Comisiynydd yr Heddlu a Throseddu De Cymru, mae'n ofynnol i mi 
baratoi’r canlynol, ac rwy’n gwneud hynny mewn ymgynghoriad llawn â’r Prif 
Gwnstabl: 

• Cynllun yr Heddlu a Throseddu sy'n adlewyrchu blaenoriaethau'r 
Comisiynydd ac sy'n cael ei ddatblygu ar ôl ymgynghori â'r cyhoedd ac 
ystyried yr adnoddau sydd ar gael, yn ogystal ag ystyried gofynion y 
Gofyniad Plismona Strategol a bennir gan yr Ysgrifennydd Cartref; 

 
• Strategaeth Rheoli Risg; 

• Strategaeth Ariannol Tymor Canolig; 

 
• Strategaeth Cronfeydd wrth Gefn; 

 
• Strategaeth Rheoli Trysorlys; 

 
• Strategaeth Rheoli Asedau; 

 
• Rhaglen Gyfalaf a Strategaeth Gyfalaf;  

 
• Cyllideb Refeniw Flynyddol a Chynllun Gwerth am Arian. 

 
1.2 Mae'r Strategaeth Ariannol Tymor Canolig yn cwmpasu'r cyfnod rhwng 2025/26 

a 2028/29 ac fe'i hatodir. Mae'n ddogfen gynhwysfawr sy'n nodi'r tybiaethau a'r 
ystyriaethau a ddefnyddiwyd i lywio ystyriaethau o ran y gyllideb a'r praesept. 

1.3 Fy nyletswydd i yw pennu Cyllideb yr Heddlu a Throseddu ar gyfer 2025/2026 
a Phraesept y Dreth Gyngor, cyn 1 Mawrth 2025, ar ôl ystyried barn Panel yr 
Heddlu a Throseddu mewn perthynas â lefel Praesept y Dreth Gyngor. 

 
1.4 Wrth baratoi'r Gyllideb Flynyddol, rhoddwyd ystyriaeth benodol i'r adnoddau 

sydd eu hangen i gyflawni'r blaenoriaethau a nodir yng Nghynllun yr Heddlu, 
Troseddu (a Chyfiawnder), a luniwyd gennyf i, a Chynllun Cyflawni'r Prif 
Gwnstabl. 

 
 

2. Setliad Dros Dro 2025/26 gan gynnwys Cyllid gan Lywodraeth Cymru 

Grant Craidd yr Heddlu y Swyddfa Gartref 

2.1 Ar yr olwg gyntaf, ymddengys fod y cynnydd o £14.8M yng nghyllid y 
Llywodraeth i'r Comisiynydd/yr Heddlu o £228.7M yn 2024/25 i £243.5M yn 
2024/25 yn welliant o gymharu â'r flwyddyn flaenorol. Fodd bynnag, dengys y 
dadansoddiad isod, ar ôl ystyried cyllid i dalu costau newydd megis newidiadau 
i'r cyfraddau/trothwyon ar gyfer cyfraniadau yswiriant gwladol cyflogwyr a rhoi'r 
Warant Plismona yn y Gymdogaeth ar waith, mai'r cynnydd gwirioneddol mewn 
cyllid yw £2.3M (1.1%) yn unig. Nodir y cysoniad llawn yn y tabl isod: 

2.2 Gan fod chwyddiant CPI hyd at fis Rhagfyr 2024 ar 2.5% a bod rhagolygon 
annibynnol yn dangos na fydd CPI yn dychwelyd i 2% tan ddiwedd 2026, 
mae'r setliad yn ostyngiad mewn cyllid mewn termau real. 

 
2.3 Nid yw'r setliad yn cynnwys unrhyw gyllid ar gyfer gwariant Cyfalaf ychwaith. 

Felly, codir y gost hon yn ar y gyllideb refeniw fel costau cyfunol llog sy'n 
gysylltiedig â benthyca a neilltuo cyllid i ad-dalu prifswm a fenthycwyd (a elwir yn MRP) 
neu fel cyfraniadau refeniw uniongyrchol i gyllido gwariant cyfalaf. 

 
Cyllid Llywodraeth Cymru 

 
2.4 Bydd aelodau yn gyfarwydd â phenderfyniadau cyllidebol anodd a wynebir gan 

Lywodraeth Cymru a'r gostyngiad mewn cyllid/y cyllid a gollwyd o ddau faes 
allweddol yn 2024/25, sef: 

 
• y lleihad yn nifer Swyddogion Cymorth Cymunedol yr Heddlu a ariennir 

gan Lywodraeth Cymru o 247 o swyddogion WTE i darged o 123 o 
swyddogion WTE a'r cyllid gwerth £5.4M a gollwyd o ganlyniad i hynny. 
Bydd yr Heddlu yn cael tua £5.6M yn 2025/26 o gymharu â £7.8M yn 
2024/25 gan fod y cyfnod pontio bellach wedi dod i ben. 

 
• Cyllid gwerth £0.8M a gollwyd o Raglen Ysgolion Cymru Gyfan, sy'n 

cyfateb i 13 o Swyddogion Heddlu WTE. Felly, bu'n rhaid lleihau nifer 
swyddogion yr heddlu 13 WTE (ond nid swyddogion plismona yn y 
gymdogaeth na swyddogion Ymgysylltu â Phobl Ifanc) er mwyn 
helpu i fantoli cyllideb refeniw 2025/26. 

 
3. Cyllideb Refeniw 2025/26 a'r rhagamcanion hyd at 2028/29. 

3.1 Mae'r tabl isod yn grynodeb o'r cynnydd yn y gyllideb sydd ei angen er mwyn 
cynnal gwasanaeth plismona effeithiol o ystyried Cynllun yr Heddlu, Troseddu 
a Chyfiawnder y Comisiynydd, Cynllun Cyflawni'r Prif Gwnstabl, Cofrestrau 
Risg y Comisiynydd/yr Heddlu, yr Asesiad Gweithredol Strategol diweddaraf, 

Elfen o Gyllid
2024/25
£M

2025/26
£M

Newid 
£M Naratif

Grant Craidd 206.5 214.2 7.7 *
Grant Pensiynau 10.5 9.6 -0.9 Lleihawyd parth costau gweithredu rhwymedi untro.
Cyllid Cynnal Swyddogion wedi’i Glustnodi (PUP) 9.6 7.9 -1.7 O’r swm hwn, ailddyrannwyd £1.7M i’r Grant Craidd.
Recrwitio Swyddogion Ychwanegol 2.1 3.5 1.4 Mae’n adlewyrchu’r cynnydd yn nifer y swyddogion
Yswiriant Gwladol 6.0 6.0 Diffyg yn erbyn y cynnydd gwirioneddol mewn costau o £0.628M
Grant Plismona yn y Gymdogaeth 2.3 2.3 Gwrthbwyswyd gan gostau uwch
Cyfanswm y Cyllid Cyllid Canolog 228.7 243.5 14.8
* Unwaith y bydd grant y dyfarniad cyflog o £3.7M ym mis Medi 2024/25 wedi’i ychwanegu a gan nodi bod £1.7M o grant PUP 2025-26 wedi’i ailddyrannu i’r Grant Craidd (ar 
gyfer hyblygrwydd y gweithlu), yna mae’r grant craidd ond wedi cynyddu £2.3M (1.1%) mewn gwirionedd.

Datganiad Rheoli'r Heddlu ac ymrwymiad yr Heddlu i'r Gofyniad Plismona 
Strategol. 

3.2 Y bwlch cyllidebol digyfnewid yw £15.5M cyn incwm y praesept. Ar ôl cynnwys 
cynnydd yn y sylfaen drethu, y bwlch cyllidebol gweddilliol yw £13.5M. Dangosir 
sefyllfa'r flwyddyn ddiwethaf hefyd at ddibenion cymharu. 

 

 
 

3.3 Ceir rhagor o fanylion am y newidiadau i'r gyllideb graidd yn Atodiad 10 i 
ddogfen y Datganiad Ariannol Tymor Canolig sydd wedi'i hatodi. Mae'r prif 
bwysau costau ar gyfer 2025/26 fel a ganlyn: 

 

• Chwyddiant cyflog £17m 
• Newid cynyddrannol £2m 
• Costau Ariannu Dyled £2m 
• leihad yn y Ffactor Swyddi Gwag £1m 
• Chwyddiant Contractau £1m 

 
3.4 Dangosir y gyllideb refeniw ganlyniadol ar gyfer 2025/26 yn y tabl isod cyn i 

unrhyw gynnydd yn y praesept gael ei ychwanegu. 
 

 
CRYNODEB O'R CYFRIF REFENIW 2024/25 

£m 
2025/26 

£m 

Cyflogeion                                                   
Staff Anuniongyrchol                          
Adeiladau                                    
Cludiant 
Cyflenwadau a Gwasanaethau 
Gwasanaethau Asiantaeth a Dan Gontract                  
Costau Cyllid Cyfalaf 

371.6 
4.2 

14.7 

7.6 
36.1 
28.3 
19.1 

400.6 
4.3 

15.1 

7.8 
37.2 
29.1 
21.1 

Gwariant Refeniw Gros  481.7 515.1 

Llai 
Incwm a Grantiau Penodol 

 
-94.7 

 
-105.0 

Gwariant Refeniw Net 387.0 410.1 
Cyllid Craidd y Swyddfa Gartref a Llywodraeth Cymru 
Praesept  2024/25 

-206.6 
-180.4 

-214.2 
-180.4 

Cyfanswm Adnoddau -387.0 -394.6 

2024/25
£M

2025/26 
£M

Cynnydd hanfodol ac anosgoadwy mewn costau

1
Cyfanswm y cynnydd mewn costau digyfnewid oherwydd chwyddiant, cynnydd 
yn nifer y swyddogion ac YG 42.8 24.0

2 Newidiadau mewn Grantiau a Chyllid Allanol Arall (26.2) (8.5)
4 Bwlch Cyllidebol Digyfnewid 16.6 15.5
5 Newidiadau yn y sylfaen drethu (2.2) (2.0)
6 Gweddill y bwlch cyllidebol i ariennir gan y praesept / arbedion newydd 14.4 13.5

Bwlch Cyllidebol 0.0 15.5 
Incwm o Gynnydd yn y Sylfaen Drethu  -2.0 
Y bwlch i'w ariannu gan Gynnydd yn y Praesept/mewn Arbedion 13.5 

 
 

3.5 Ceir cyfrif refeniw manwl yn Atodiad 8 i'r Strategaeth Ariannol Tymor Canolig 
atodedig. 

4. Y Rhaglen Gyfalaf 

4.1 Dosberthir gwariant yn gyfalaf pan fydd yn arwain at ased sydd ag oes sy'n hwy 
na blwyddyn – er enghraifft cerbydau, adeiladau a systemau TG. Cyfrifir am 
wariant cyfalaf ar wahân i wariant refeniw cylchol fel nad yw eitemau untro mawr 
o wariant, megis y Maes Saethu Arfau Tanio ar y Cyd gwerth £60M sydd wrthi'n 
cael ei adeiladu, yn dod o dan un flwyddyn ariannol ac yn effeithio'n 
anghymesur ar y praesept y flwyddyn honno. 

4.2 Fodd bynnag, ariennir y Rhaglen Gyfalaf o'r canlynol: - 

a) cyfraniadau blynyddol o'r cyfrif refeniw (cyfraniadau refeniw 
uniongyrchol) – adolygir y swm bob blwyddyn er mwyn sicrhau ei fod yn 
fforddiadwy;  

b) costau ariannu benthyca a godir ar y cyfrif refeniw ar ffurf llog a neilltuo 
symiau er mwyn ad-dalu benthyciadau pan fyddant yn aeddfedu (MRP). 

Dangosir cost wedi'i chyllidebu gyfunol a) a b) fel Costau Cyllid Cyfalaf o 
£21.1M yn y cyfrif refeniw uchod. Mae'r cynnydd o £2M o gymharu â 2024/25 
i'w briodoli i'r angen i adnewyddu Gorsaf Heddlu Canol Caerdydd, ailddatblygu 
Waterton a darparu Dalfa newydd yn ardal Abertawe. 

4.3 Crynhoir y rhaglen gyfalaf pedair blynedd gwerth £147M yn y tabl isod 
 

 
DISGRIFIAD 

ALLDRO 
RHAGAMCANOL 

2024/25 

 
CYLLIDEB 
2025/26 

 
2026/27 

 
2027/28 

 
2028/29 

  
Rhaglen 

4 Blynedd 

GWARIANT £m £m £m £m £m  £'000 
 
Cynnal a Chadw/Adnewyddu Seilwaith 

       

Gwaith Hanfodol a Deddfwriaethol Ystadau 1.8 3.7 2.5 2.4 2.4 11.0 
Fflyd 5.3 3.8 3.7 4.0 3.7 15.0 
Gwasanaethau Gwybodaeth 5.8 4.0 3.9 4.5 3.9 16.2 
Adran Gwasanaethau Digidol 3.6 2.7 3.5 2.5 3.6 12.1 
Arall 0.2 5.9 2.2 3.0 1.3 12.4 

Is-gyfanswm ar gyfer Cynnal a Chadw/Adnewyddu 
Seilwaith 

16.6 20.1 15.7 16.3 14.8  66.9 

 
Prosiectau Untro 
Ystadau 
(Llai Cyfraniadau Partneriaid) 
Gwasanaethau Gwybodaeth 

 
 

31.7 
(13.7) 

1.2 

 
 

38.7 
(14.3) 

2.5 

 
 

25.5 
(2.8) 

1.2 

 
 

18.0 
 

1.5 

 
 

8.8 
 

1.2 

  
 

90.9 
(17.1) 

6.5 

Is-gyfanswm ar gyfer Prosiectau Untro 19.3 26.9 23.9 19.5 10.
0 

80.3 

        

CYFANSWM GWARIANT CYFALAF 35.9 46.9 39.7 35.8 24.
8 

147.1 

ARIANNWYD GAN 

       

Cyfraniadau Refeniw 13.5 15.7 15.7 15.7 15.9 62.8 
Defnyddio Cronfeydd Cyfalaf wrth Gefn 7.0 10.2 2.1 2.1 0.2 14.6 
Grantiau Allanol/Cyfraniadau Eraill 2.5 0.5 0.9 0.0 0.0 1.4 
Derbyniadau Cyfalaf 1.4 0.4 0.5 0.0 0.0 0.9 

Cyfanswm Cyllid yn y Flwyddyn 24.4 26.7 19.2 17.8 16.0  79.7 
 

CYFANSWM Y GOFYNIAD BENTHYCA CYFALAF 11.5 20.2 20.5 18.0 8.8  67.4 

 
 

4.4 Er bod y diffyg ariannol yn dangos bod angen benthyca tua £68M dros gyfnod 
y Strategaeth Ariannol Tymor Canolig, sef pedair blynedd, mae'n debygol y 
bydd benthyciadau newydd gwirioneddol yn cyfateb i tua £44M gyda'r 
gwahaniaeth yn cynnwys benthyca mewnol o gronfeydd a gefnogir gan arian parod a 
chyfalaf gweithio. Mae hwn yn arfer gyffredin gymeradwy ac yn ddull o leihau costau 
llog. Ystyrir hyn yn fanylach yn y Strategaeth Rheoli Trysorlys yn Rhan B i'r Strategaeth 
Ariannol Tymor Canolig. 

4.5 Nodir y Strategaeth Gyfalaf lawn yn Rhan C i'r Strategaeth Ariannol Tymor 
Canolig. 

4.6 Mae'r Strategaeth Rheoli Trysorlys a'r Strategaeth Gyfalaf yn cynnwys cyfres o 
Ddangosyddion Darbodus sy'n nodi set o derfynau y mae'n rhaid cadw 
gweithgareddau Cyfalaf a Thrysorlys o'u mewn er mwyn sicrhau na chymerir 
risgiau diangen a bod cynlluniau gwariant Cyfalaf yn parhau i fod yn fforddiadwy 
yn y byrdymor a'r hirdymor. Mae'r cynlluniau gwario a buddsoddi a nodir yn y 
Strategaeth Ariannol Tymor Canolig yn cydymffurfio â'r dangosyddion hyn. 

5. Gwerth am Arian 
 

5.1 Mae'r Heddlu yn parhau i ddangos gwerth am arian. Dengys y siart isod 
sefyllfa'r Heddlu o ran nifer y troseddau fesul 1000 o'r boblogaeth ac mae'r 
Heddlu yn parhau i berfformio'n well na'i Grŵp Mwyaf Tebyg o Heddluoedd a phob 
un o'r 43 o Heddluoedd yn genedlaethol. 

5.2 Ers y cyfnod o Gyni, mae'r Heddlu wedi sicrhau arbedion maint gwerth £72M 
a'r prif raglenni a gyfrannodd at hyn oedd: 

 
• Lleihau nifer yr ystafelloedd cyswllt a rheoli o saith i un; 
• Ad-drefnu'r 16 o gyfleusterau dalfa yn bedwar cyfleuster; 
• Ad-drefnu'r wyth Uned Reoli Sylfaenol yn dair uned; 
• Cynnal adolygiad darbodus o'r holl swyddogaethau cefn swyddfa a 

swyddogaethau cymorth rheng flaen a'u hailstrwythuro; 
• Rhesymoli 33% ar ystad yr heddlu a rhoi trefniadau gweithio yn y maes 

Sefydlog-Hyblyg ar waith; 
• Lleihau nifer staff yr heddlu 31%, sy'n cyfateb i 575 o swyddi; 
• Lleihau nifer swyddi swyddogion yr heddlu 14%, sy'n cyfateb i 479 o 

swyddi;  
• Lleihau gwariant ar Nwyddau a Gwasanaethau fwy nag 20%, sy'n 

cyfateb i £15m. 
 

5.3 Mae'r gyllideb refeniw yn parhau i gario ffactor swyddi gwag gwerth £8M (£5M 
swyddogion/£3M staff), sydd, i bob pwrpas, yn gofyn am leihad cynlluniedig yn 

Arbedwyd bron i £1 
biliwn mewn costau 

troseddau 

nifer swyddogion yr heddlu rhwng pwyntiau cyfrifiad recriwtio sy'n cyfateb i tua 
40 o swyddogion y flwyddyn. Mae'r ffactor swyddi gwag o £8M yn cyfateb i 
leihad yn y gyllideb o £667,000 y mis. 

5.4 Sefydlodd yr Heddlu fwrdd cynhyrchiant, arloesedd ac effeithlonrwydd yn 
2021/22. Crynhoir y cynnydd sydd wedi'i wneud hyd yma o ran nodi ac yna 
wireddu arbedion y gellir eu troi'n arian parod ac arbedion na ellir eu troi'n arian 
parod yn y tablau isod. 

 

 
 

5.5 Mae arbedion y gellir eu troi'n arian parod, ar y cyfan, yn cynrychioli cynnydd 
yn erbyn ffactorau swyddi gwag yn y gyllideb graidd. 

 
5.6 O ran enillion cynhyrchiant – tasgau yr arbedwyd amser wrth eu cyflawni yw'r 

rhain, ar y cyfan. Mae'n werth nodi'r amser swyddogion/staff gwerth £10M a 
arbedwyd yn 2024/25. Mae'r mwyafrif o'r arbedion hyn yn deillio o weithredu'r 
System Rheoli Tystiolaeth Ddigidol (DEMS) sy'n ei gwneud yn bosibl i unrhyw 
ddatganiadau a gymerir yn lleoliadau troseddau/digwyddiadau gael eu 
lanlwytho i systemau gwybodaeth yr Heddlu heb fod angen i swyddogion/staff 
ddychwelyd i orsafoedd yr heddlu. Mae hyn yn arbed amser ac yn cyflymu 
prosesau ymchwilio, yn ogystal ag arbed costau tanwydd. 

 
6. Y Cynnydd Arfaethedig ym Mhraesept 2025/26 

 
6.1 Mae'r Comisiynydd, mewn ymgynghoriad â'r Prif Gwnstabl, a thrwy ymgynghori 

â'r cyhoedd, wedi ystyried yn ofalus lefel y praesept sydd ei angen naill ai i 
fantoli'r gyllideb neu adael yr Heddlu â gofyniad i ddod o hyd i arbedion pellach 
ar ben y £72M y mae wedi'i ddileu o'i gyllideb ers 2011/12. 

 
6.2 I ddechrau, cynigiwyd Praesept o £24. Byddai hyn yn arwain at ddiffyg cyllidebol 

o £2M heb fawr ddim dulliau amgen y gellid eu defnyddio er mwyn helpu i 
fantoli'r gyllideb. 

 
6.3 Mae'r Prif Gwnstabl wedi penderfynu y byddai dileu 13 o swyddi WTE o weithlu 

Swyddogion yr Heddlu yn helpu i fantoli'r gyllideb (mae hyn yn cyfateb i gyllid 

Llywodraeth Cymru a gollwyd o Raglen Ysgolion Cymru Gyfan) a bydd yn gofyn 
am rywfaint o negodi â'r Swyddfa Gartref ynghylch targed â sail newydd ar gyfer 
Rhaglen Recriwtio'r Heddlu 

 
6.4 Mae hyn yn golygu bod bwlch cyllidebol sy'n cyfateb i £1M o hyd ac unig ddewis 

realistig y Comisiynydd, heb beryglu plismona gweithredol, yw cynyddu'r 
praesept £26 – gan nodi bod pob cynnydd o £1 yn y praesept yn codi £0.5M. Isod, 
dangosir y gwaith modelu cychwynnol a wnaed o ran gwahanol opsiynau ar gyfer y 
praesept cyn i'r 13 o swyddi WTE gael eu dileu o gyfanswm nifer swyddogion yr heddlu 
(ond yn benodol nid swyddogion Plismona yn y Gymdogaeth na swyddogion 
Ymgysylltu â Phobl Ifanc). 

 
 

6.5 O gymharu â'r Heddluoedd eraill yng Nghymru y cynnydd arfaethedig o £26 
(7.37%) yw'r lleiaf ond un. 

 
7. Y tu hwnt i 2025/26 

 
7.1 Disgwylir i Adolygiad Cynhwysfawr o Wariant gael ei gynnal yn ystod Gwanwyn 

2025 a fydd yn pennu'r cyllid sydd ar gael i'r Heddlu ar gyfer 2026/27 a 2027/28. 

7.2 Mae dadansoddiad y Sefydliad Astudiaethau Cyllid o'r sefyllfa economaidd 
genedlaethol yn dangos y gall adrannau'r llywodraeth nad ydynt yn cael eu 
diogelu ddisgwyl toriad mewn cyllid o tua 1.4% dros yr ychydig flynyddoedd 
nesaf. 

7.3 O ystyried yr hanes diweddar o setliadau arian parod gwastad, gydag unrhyw 
gynnydd mewn cyllid yn cael ei roi fel grantiau wedi'u clustnodi ag amodau 
caeth, y dull mwyaf darbodus o gynllunio ar gyfer y tymor canolig yw tybio y 
bydd cynnydd arian parod gwastad mewn grantiau craidd ar gyfer y 
blynyddoedd i ddod. 

7.4 Mae'r tabl isod yn rhoi'r rhagolwg pedair blynedd presennol ar gyfer y cyfrif 

CRYNODEB O’R CYFRIF REFENIW
2024/25 

£M
2025/26 

£M
2025/26 

£M
2025/26 

£M
2025/26 

£M
2025/26 

£M
2025/26 

£M
Cynnydd yn y Praesept £23 (6.52%) £24 (6.81%) £25 (7.09%) £26 (7.37%) £27 (7.66%) £28 (7.92%)

Cyflogeion 371.6 401.4 401.4 401.4 401.4 401.4 401.4
Staff Anuniongyrchol 4.2 4.3 4.3 4.3 4.3 4.3 4.3
Adeiladau 14.7 15.1 15.1 15.1 15.1 15.1 15.1
Cludiant 7.6 7.8 7.8 7.8 7.8 7.8 7.8
Cyflenwadau a Gwasanaethau 36.1 37.2 37.2 37.2 37.2 37.2 37.2
Gwasanaethau Asiantaeth a Dan Gontract 28.3 29.1 29.1 29.1 29.1 29.1 29.1
Costau Cyllido Cyfalaf 19.1 21.1 21.1 21.1 21.1 21.1 21.1
Gwariant Refeniw Gros 481.7 516.0 516.0 516.0 516.0 516.0 516.0
Llai Incwm a Grantiau Penodol 0.0 0.0 0.0 0.0 0.0 0.0 0.0
Incwm a Grantiau Penodol -94.7 -105.0 -105.0 -105.0 -105.0 -105.0 -105.0
Gwariant Refeniw Net 387.0 411.0 411.0 411.0 411.0 411.0 411.0
Cyllid Craidd y Swyddfa Gartref a Llywodraeth Cymru -206.6 -214.2 -214.2 -214.2 -214.2 -214.2 -214.2
Gwahanol Opsiynau o ran y Praesept -180.4 -194.3 -194.9 -195.4 -195.9 -196.4 -196.9
Cyfanswm Adnoddau -387.0 -408.5 -409.1 -409.6 -410.1 -410.6 -411.1
Bwlch Cyllidebol / Arbedion syd eu Hangen 0.0 2.5 1.9 1.4 0.9 0.4 -0.1

refeniw, gan ddefnyddio'r cynnydd arfaethedig ym mhraesept 2025/26 o £26 
(7.37%) ac yna gyda chynnydd tybiedig yn y praesept o 5% a chynnydd yn y 
sylfaen drethu o 0.5% ar ôl hynny. Y bwlch cyllidebol rhagamcanol erbyn 
2028/29 yw £10M. 

CRYNODEB O'R CYFRIF REFENIW 2024/25 
£m 

2025/26 
£m 

2026/27 
£m 

2027/28 
£m 

2028/29 
£m 

Cyflogeion 371.6 400.6 413.2 426.1 439.4 
Staff Anuniongyrchol 4.2 4.3 4.4 4.5 4.6 
Adeiladau 14.7 15.1 15.5 15.9 16.3 
Cludiant 7.6 7.8 8.0 8.2 8.4 
Cyflenwadau a Gwasanaethau 36.1 37.2 38.3 39.3 40.3 
Gwasanaethau Asiantaeth a Dan 
Gontract 

28.3 29.1 30.0 30.9 31.9 

Costau Cyllid Cyfalaf 19.1 21.1 21.1 21.1 21.1 
Gwariant Refeniw Gros 481.7 515.1 530.5 546.1 562.0 
Llai Incwm a Grantiau Penodol 
Incwm a Grantiau Penodol 

 
-94.7 

 
-105.0 

 
-105.8 

 
-106.7 

 
-107.5 

Gwariant Refeniw Net 387.0 410.1 424.6 439.3 454.4 
Cyllid Craidd y Swyddfa Gartref a 
Llywodraeth Cymru  

-206.6 -214.2 -214.2 -214.2 -214.2 

Praesept 2025-26 ar £26 (7.37%) a 
5% ar ôl hynny 

 
-180.4 

 
-195.9 

 
-206.7 

 
-218.1 

 
-230.2 

Cyfanswm Adnoddau -387.0 -410.1 -420.9 -432.4 -444.4 
Bwlch Cyllidebol Blynyddol 0.0 0.0 3.7 6.9 10.0 

 

 
8. Casgliadau ac Argymhellion 

Casgliadau 

8.1 Mae setliad yr heddlu ar gyfer 2025/26 yn doriad mewn cyllid mewn termau 
real. 

8.2 Ni ddarperir unrhyw gyllid tuag at wariant cyfalaf, gyda'r costau hynny yn parhau 
i gael eu codi ar y gyllideb refeniw ar ffurf cyfraniadau uniongyrchol at gostau 
cyfalaf neu gostau benthyca. 

8.3 Mae pwysau costau na ellir eu hosgoi ar gyfer 2025/26 yn golygu bod bwlch 
cyllidebol o £13.5M cyn i unrhyw gynnydd yn y Praesept gael ei ystyried. 

8.4 Mae gwerth am arian/arbedion blaenorol gwerth £72M a sicrhawyd gan yr 
Heddlu yn golygu mai prin yw'r opsiynau sydd ar gael o ran sicrhau arbedion 
newydd er mwyn helpu i fantoli'r gyllideb. 

8.5 Mae'r Heddlu wedi sefydlu rhaglen gwerth am arian ac wedi sicrhau enillion 
cynhyrchiant sylweddol hyd yma – yn arbennig yn 2024/25 mewn perthynas â'r 
System Rheoli Tystiolaeth Ddigidol. 

8.6 Mae'r Prif Gwnstabl wedi cytuno y dylid dileu 13 o swyddi swyddogion WTE 
(nad ydynt yn swyddogion Plismona yn y Gymdogaeth nac yn swyddogion 
Ymgysylltu â Phobl Ifanc) fel mesur i helpu i fantoli'r gyllideb. 

Argymhellion 
 

a) Dylai'r Panel gefnogi'r cynnydd arfaethedig yn y praesept o £26 
(7.37%) y flwyddyn, a fyddai'n golygu cyllideb refeniw o £410,124,245 
ar gyfer 2025/26. Dangosir y Praesept sydd i'w godi ar bob awdurdod 
bilio yn y tabl isod ynghyd â'r Dreth Gyngor sy'n ddyledus yn ôl band 
eiddo. 

 
 

Awdurdodau Unedol Nifer yr Eiddo 

sy'n Cyfateb 

i Fand D 

£ 
 

Cyfanswm 

y Praesept 

Cyngor Caerdydd 

Cyngor Abertawe 

Cyngor Bwrdeistref Sirol Pen-y-bont ar 

Ogwr Cyngor Bwrdeistref Sirol Merthyr 

Tudful Cyngor Castell-nedd Port Talbot 

Cyngor Bwrdeistref Sirol Rhondda 
Cynon Taf 

Cyngor Bro Morgannwg 

153,582.00 

95,063.00 

55,660.20 

18,898.13 

49,703.53 

80,440.26 
 
 

63,970.00 

58,156,896 

35,997,506 

21,076,848 

7,156,155 

18,821,236 

30,460,313 
 
 

24,223,520 

Cyfansymiau 517,317.12 195,892,474 

 
Mae Praesept y Dreth Gyngor a ddangosir yn y tabl uchod yn cynhyrchu'r 
symiau canlynol o dreth gyngor ar gyfer y gwahanol fandiau. 

 

Band y Dreth 
Gyngor 

£ 

A 252.45 
B 294.52 
C 336.60 
D 378.67 
E 462.82 

F 546.97 
G 631.12 
H 757.34 
I 883.56 

 
b) Dylai'r Panel gymeradwyo'r Rhaglen Gyfalaf pedair blynedd gwerth 

£147.1M a Strategaeth Gyfalaf gysylltiedig 2025/26 (gan gynnwys polisi 
MRP). 

 
c) Dylai'r Panel gymeradwyo Strategaeth Rheoli Trysorlys 2025/26. 

 
d) Dylai'r Panel gymeradwyo Strategaeth Cronfeydd wrth Gefn 2025/26. 

 
Emma Wools, Comisiynydd yr Heddlu a Throseddu De Cymru 

David Holloway Young, Trysorydd (Prif Swyddog Cyllid), Comisiynydd yr Heddlu 
a Throseddu DE Cymru 

 
 

Ionawr 2025 


